
　居師生而存其舊於後凢學之齋舎儀門以至降登

　出入之所咸正罔缺而脩弊易陋之功無一混施總

　所改建以楹計者千数百有竒以間計者八十其朴

　悉增置考正如式其於諸生益巖條約月吉課試必

　躬必親間慨射禮乆廢因考古儀禮置射噐立觀徳

　亭毎政暇率諸生舉行揖譲之風藹如也於乎侯之

　盡心於學校如此其賢於世吏逺甚矣自法律章句

　之學分爲政者大率拘於期㑹法程而少暇及於學

